
  
  

वर्ष 2036 के ओलंपिक की मेज़बानी के लिये भारत का आशय पत्र

स्रोत: हिंदुस्तान टाइम्स
भारतीय ओलंपिक संघ (IOA) द्वारा वर्ष 2036 में होने वाले ओलंपिक खेलों की मेज़बानी करने की देश की इच्छा व्यक्त करने से संबंधित आशय
पत्र अंतर्राष्ट्रीय ओलंपिक समिति (IOC) को सौंपा गया है।

भारत का आशय पत्र IOC की स्थिरता नीति के अनुरूप है, जो लागत कम करने और कार्बन उत्सर्जन को कम करने के लिये मौजूदा बुनियादी
ढाँचे के उपयोग तथा नए निर्माण को प्रोत्साहित करता है।
केवल तीन एशियाई देशों ने ही अब तक ओलंपिक की मेजबानी की है -चीन, दक्षिण कोरिया और जापान, जबकि जापान ने वर्ष 1964 और
2020 में दो बार खेलों की मेज़बानी की है।
IOA सोसायटी पंजीकरण अधिनियम, 1860 के तहत एक गैर-लाभकारी संगठन के रूप में पंजीकृत है। इसे युवा मामले और खेल मंत्रालय द्वारा
मान्यता प्राप्त है।

यह भारत में ओलंपिक आंदोलन और राष्ट्रमंडल खेलों को नियंत्रित करता है; ओलंपिक, राष्ट्रमंडल खेलों, एशियाई खेलों
और संबंधित बहु-खेल आयोजनों में एथलीटों की भागीदारी की देखरेख करता है।

IOC स्विट्ज़रलैंड के लुसाने में स्थित एक गैर-सरकारी अंतर्राष्ट्रीय संगठन है, जो वर्ष 1894 में अस्तित्त्व में आया। 
IOC का उद्देश्य ओलंपिक खेलों का नियमित आयोजन सुनिश्चित करना तथा ओलंपिक को बढ़ावा देना है।

और पढ़ें: पेरिस ओलंपिक 2024 में भारत

